
ESPECIALTurismo en Lugo
locouse un grupo escultórico do Deus 
Breogán, realizado polos artistas Ma-
gín Picallo e Manuel Mallo no 1969. 

Este afloramento á superficie dun-
ha gran balsa de auga baixo o val de 
Meira, froito de procesos kársticos e 
hidrotermais, é considero un dos 
puntos de interese xeolóxico da pro-
vincia lucense e está emprazado en 
pleno corazón da Reserva da Biosfe-
ra Terras do Miño. 

Situado en pleno medio natural, o 
territorio que arrodea este punto 
convida á práctica do sendeirismo, a 
bicicleta de montaña ou os paseos da-
cabalo, polo que se creou o sendeiro 
Augas de Fonmiñá.   

 
SENDEIRO AUGAS DE FONMIÑÁ. 
Esta ruta, que forma parte da rede da 
Terra Chá, transcorre practicamen-
te en paralelo aos doce primeiros qui-
lómetros do río Miño, partindo da 
contorna da  Lagoa de Fonmiñá ata 
chegar á praia fluvial do núcleo de 
Baltar, na Pastoriza. 

O traxecto, de baixa dificultade, per-
mite coñecer as características paisa-
xes e humidais da Terra Chá, a rique-
za ecolóxica da contorna natural das 
cristalinas augas do Miño dende o seu 
nacemento, así como puntos de inte-
rese patrimonial como a Igrexa de 
San Salvador de Crecente, o Castro de 
Saa, a “ponte vella” de Miñota ou a 
área recreativa de Baltar.LAGOA DE FONMIÑÁ. De 350 metros cadrados, é coñecida por ser o punto onde o Miño sae á superficie. Foto: D.d.L. 

TEXTOS: BRAIS  FERNANDEZ 
O río Miño, o máis longo e caudalo-
so da comunidade, é un dos elemen-
tos naturais que vertebran Galicia. O 
seu tamaño e o seu paso por impor-
tantes cidades e vilas marca as carac-
terísticas da flora e fauna destes lu-
gares, á vez que permite a súa explo-
tación para diversas actividades de-
portivas e recreativas. Ademais, o 
curso fluvial deixa paraxes de gran 
beleza e de importantes valor natu-
ral, e mesmo serve de fronteira natu-
ral, no último terzo, con Portugal. 

Cunha lonxitude de máis de tres-
centos quilómetros, o Miño aflora na 
terra na lagoa de Fonmiñá, no conce-
llo da Pastoriza na provincia de Lugo. 
Se ben é certo que o curso fluvial na-
ce en O Pedregal de Irima, nunha mo-
rrena glaciar, non xorde na superficie 
ata seis quilómetros máis abaixo, no 
citado espazo. Isto débese a que exis-
te unha importante xeración de auga 
nese punto, asociada a rocas calcáreas 
da formación ‘Calcaria de Vegadeo’. 

Este fito converte ao municipio lu-
cense e a súa lagoa, cunha superficie 
duns trescentos cincuenta metros ca-
drados, nun dos lugares máis impor-
tantes e emblemáticos da comunida-
de. Por iso, na súa contorna, creouse 
unha fermosa área recreativa, que 
convida ao descanso e a relaxación 
aos numerosos visitantes que recibe 
cada ano. Ademais, neste espazo, co-

Fonmiñá, o afloramento 
do río Miño na Pastoriza

Fervenza, autóctono e con 
carballos de máis de trescen-
tos anos de antigüidade, si-
tuado ao carón do río Miño. 
Por aquí atravesa tamén a 
chamada Vía Künig, en base 
a guía elaborada polo monxe 
Hermann Künig, que está en 
vías de adquirir a oficialidade 
como itinerario xacobeo. 

Por último, na riqueza na-
tural, sobresae a praia flu-
vial do Río Chamoso, a cal 
recibe a centos de visitantes 
no verán para descansar e 
darse un baño nas súas au-
gas limpas.  

Situado a escasos quilóme-
tros de Lugo, o concello de 
O Corgo conserva un impor-
tante patrimonio cultural, 
froito do seu pasado históri-
co, así como unha diversida-
de natural que fan deste lu-
gar un espazo ideal para o 
descanso e para tomar un so-
pro de aire fresco. 

Entre os restos patrimo-
niais que se conservan, desta-
ca a conservación de parte da 
orixinal Vía XIX, da época de 
Augusto, unha ruta romana 
que unía Astorga coa cidade 
amurallada e que pasaría, se-
gundo se cre pola Ponte Gali-
neiros, construída en cantería. 

A maiores, o municipio 
desfruta tamén dunha im-
portante arquitectura relixio-
sa, na que se atopan as igre-
xas de Santa María de Fran-
queán, cuxa fachada data do 
século XII, a de Santiago de 
Gomeán, exemplo claro do 
románico rural, a de Santia-
go de Fonteita, do século XIII, 
ou a de Salvador de Castri-
llón, románica e do s. XIII.  

Neste senso, destacan im-
portantes mostras de patri-
monio civil, como o Pazo de 

Santa Mariña, o Pazo de Pi-
ñeiro ou o Pazo do Corgo, así 
como elementos arquitectó-
nicos como a Ponte Neira, 
que preside unha fermosa 
área recreativa ideal para to-
mar un respiro, ou a Casa da 
Torre de Anseán, restaurada 
recentemente. 

Por outra banda, para des-
frutar da gran riqueza paisa-
xística deste municipio, exis-
ten rutas de sendeirismo que 
atravesan a xeografía local, 
entre as que se atopa unha 
que sae da cidade amurallada 
e que remata no bosque da 

BOSQUE DA FERVENZA. Espazo autóctono, con carballos 
con máis de 300 anos, situado ao carón do Miño. Foto: Xunta

O municipio conta con 
diversas áreas de 
descanso e rutas de 
sendeirismo, unha 
delas dende Lugo

O Corgo, tranquilidade 
ao carón da cidade

Ademais, a través dos cur-
sos fluviais, os visitantes po-
den realizar percorridos en 
catamarán, que permiten a 
contemplación das insólitas 
paisaxes da Ribeira Sacra, 
cos seus característicos vi-
ñedos dispostos en terrazas 
tamén chamados socalcos. 
Estes ríos tamén ofrecen bo-
as condicións para practicar 
a pesca. 

Con todo, a actividade de-
portiva que predomina no 
territorio é o sendeirismo, 
con diversos itinerarios, en-
tre o que se encontra a ruta 
que segue o Camiño de In-
verno a Compostela, ao seu 
paso pola localidade.

Situado na Ribeira Sacra 
lucense, o concello de 
Pantón goza dunha diversi-
dade natural e paisaxística 
de gran interese, ideais 
para desfrutar polas súas 
rutas de sendeirismo. Do 
mesmo xeito, o seu patri-
monio tamén é digno de 
mención e visitado cada 
ano por moitos turistas. 

Neste senso, o municipio 
conta con importantes vesti-
xios do románico rural, xa 
que a súa situación xeográ-
fica favoreceu os asentamen-
tos relixiosos. A pesar do seu 
pequeno tamaño, conservan 
unha gran riqueza escultóri-
ca e importantes pinturas 

murais. De tódolos mostei-
ros medievais, só perdura a 
vida nun deles, o cistercien-
se do Divino Salvador de Fe-
rreira de Pantón. 

Por outra banda, os tres 
ríos que conforman os lími-
tes do municipio (Cabe, Sil 
e Miño) configuran nas 
súas ribeiras agrestes e em-
pinadas unha riqueza pai-
saxística inigualable, que se 
mesturan coa artística. Así, 
dende Pena Pombeira, o lu-
gar máis alto do municipio, 
pódese desfrutar de fermo-
sas panorámicas, mestu-
rando as ribeiras máis es-
carpadas con vales máis 
apracibles. 

RÍO MIÑO. Panorámica do curso fluvial dende unha das rutas de sendeirismo. Foto: C.d.P.

Pantón, gran paisaxe 
marcada por tres ríos

das, de cultura, de paraxes 
inesquecibles e dunhas xen-
tes moi agradables, que o con-
verten nunha experiencia vi-
tal única. 

Neste senso, seguindo os 
protocolos marcados polas 
autoridades e cunhas condi-
cións de seguridade, baixo 
unhas paraxes limpas e ao ai-
re libre, os municipios están 
a desexar a mellora da situa-
ción sanitaria para recuperar 
o ritmo habitual das peregri-
nacións, xa que os camiñan-
tes dan vida e cor aos terri-
torios polos que pasa o Cami-
ño Francés por Galicia. 

Poñendo en valor as exce-
lencias dos concellos polos 
que atravesa a ruta máis co-
ñecida da peregrinación a 
Compostela, a Mancomuni-
dade dos Municipios do Ca-
miño Francés en Galicia tra-
balla conxuntamente para 
que o camiñante desfrute 
durante experiencia única e 
libre de ataduras nos, apro-
ximadamente, cento sesen-
ta quilómetros que separan 
o límite da comunidade da 
capital galega. 

Destacando os atractivos 
naturais, arquitectónicos, 
históricos ou gastronómi-

cos, o ente ofrece informa-
ción detallada aos peregri-
nos para que poidan esco-
ller, durante o seu traxecto, 
que vieiros recorrer, que vi-
sitar, onde descansar ou que 
produtos son os mellores pa-
ra degustar. 

Polo tanto, seguindo un ca-
miño común, os concellos de 
Pedrafita do Cebreiro, Tria-
castela, Samos, Sarria, Para-
dela, Portomarín, Monterro-
so, Palas de Rei, Melide, Ar-
zúa e O Pino únense para de-
fender, protexer, coidar e 
promocionar esta ruta histó-
rica, un itinerario cheo de len-

MANCOMUNIDADE. O ente engloba a todos os concellos deste Camiño en Galicia. Foto: D.Lugo

Camiño Francés, unha 
ruta única por Galicia

ricordia, así como as casas 
con corredores, balconadas 
e galerías acristaladas, den-
de as que se reflexa a fermo-
sura da súa ría. 

Precisamente, a presenza 
do mar Cantábrico xoga un 
papel crucial no devir da ci-
dade, xa que ten unha gran 
importancia na economía 
local, non só pola pesca, se-
nón tamén polos seus finos 
areais, que reciben a miles 
de bañistas cada verán. Do 
mesmo xeito, a súa gran ri-
queza e variedade paisaxís-
tica, con costa, val, río e 
montaña convérteno nun 
lugar único que fai as deli-
cias de todos os visitantes. 

A maiores, o municipio 
asegura ao visitante unha 
gastronomía de primeira 
calidade, cunha gran varie-
dade de establecementos 
hostaleiros nos que se pode 
degustar un bo viño ou cer-
vexa, acompañados de im-
presionantes pratos cos me-
llores produtos do mar e da 
terra. 

Para complementar a súa 
oferta turística, Viveiro des-
taca tamén polas súas fes-
tas, especialmente, a Sema-
na Santa, declarada de Inte-
rese Turístico Internacio-
nal, a Rapa das Bestas, o 
Resurrection Fest, a Roma-
ría do Naseiro ou a Mostra 
Folklórica Internacional.

Situado no norte da provin-
cia de Lugo, Viveiro desta-
ca pola súa contorna natu-
ral, o seu patrimonio e unha 
gran gastronomía. Esta 
cidade centenaria permíte-
lle ao visitante desfrutar 
dun turismo de calidade, ao 
que lle sumarán os peregri-
nos que desexen realizar o 
Camiño do Mar, o cal está 
a traballar para o recoñe-
cemento oficial como ruta 
xacobea.  

Con máis de 900 anos de 
historia, esta urbe mariñeira 
destaca polo seu casco histó-

rico, no que se poden descu-
brir monumentos artísticos 
excepcionais como, por 
exemplo, as portas de Carlos 
V, da Vila ou a do Valado 
(tres das antigas que aínda 
se conservan das seis que ti-
ña o recito amurallado); as 
igrexas parroquiais de Santa 
María e Santiago-San Fran-
cisco; as súas prazas ou as 
súas empinadas e fermosas 
rúas gremiais, como a da Za-
patería, Pilitaria, Ferreiros, 
do Forno ou a da Pescadería 
. Ademais, tamén resultan 
de interese a Ponte da Mise-

PRAIA DE COVAS. Un dos fermosos areais locais. Foto: C.d.V.

Viveiro, unha delicia 
para os visitantes

se presentan no termo muni-
cipal, está o castelo de Calda-
loba, do que se conserva a to-
rre de catro plantas dunha 
antiga fortaleza que se alzou 
nun outeiro, onde había un 
castro. En canto aos elemen-
tos civís, o principal é o Pazo 
Sistallo, un edificio barroco 
que é de propiedade privada 
e que non se pode visitar, pe-
ro que conta con especies de 
plantas de todo o mundo. 

Por último, no apartado re-
lixioso, ten especial importan-
cia a ermida de Nosa Señora 
do Monte, patroa da Terra 
Chá e protagonistas da lenda 
das orixes da lagoa. Esta cons-
trución antiga que defende á 
virxe, a cal conta con moitos 
devotos, sufriu sucesivas re-
formas, sendo a máis impor-
tante en 1738 coa construción 
do cruceiro.

Situado na comarca da Terrá 
Cha, o concello de Cospeito 
conta cun rico patrimonio 
histórico-artístico, marcado 
polo seu pasado, con elemen-
tos arquitectónicos e naturais 
que atraen a centos de visi-
tantes cada ano. 

No apartado da natureza, 
sobresae a lagoa de Cospeito, 
ao carón da cal se poden rea-
lizar excelentes rutas de sen-
deirismo. Este espazo, o cal se 
pode contemplar dende o mi-
radoiro da Feira do Monte, 
atesoura unha flora e unha 
fauna características e de gran 
valor. Do mesmo xeito, tamén 
destaca o carballal de Sam-
paio, onde cada mes de agos-
to se celebran as festividades 
de San Ramón e San Pelaio.  

Na arquitectura militar, 
realizando unha das numero-
sas rutas de sendeirismo que 

Conta con especies únicas e é protagonista de lendas. Foto: C.d.C.

Cospeito, unha 
historia marcada 
por unha lagoa

A visita ao concello de Cas-
troverde permítelle ao visi-
tante desfrutar dunha para-
xe natural única, caracteri-
zada por bosques frondo-
sos, e unha gastronomía de 
primeira calidade. Este te-
rritorio, situado entre a me-
seta lucense e as serras 
orientais, posúe tamén nu-
merosos castros, froito da 
historia do lugar, así como 
amplas zonas para practi-
car o sendeirismo, desta-
cando a ruta do Camiño Pri-
mitivo, xa que é final de eta-
pa do itinerario que reme-

Castroverde, un 
territorio cunha 
paraxe singular

Vista da vila cos tellados característicos de pizarra. Foto: C.d.C.

mora o traxecto de Alfonso 
II O Casto.  

Dese patrimonio, destaca 
a Torre da Homenaxe de 
Castroverde, recordo das ca-
sas de Lemos e Altamira. Es-
ta, duns vinte metros de altu-
ra e cinco pisos, formaba 
parte da antiga fortaleza do 
século XIV, enclavada nun 
cumio sobre o que se levan-
tou a vila, sobre as ruínas 
dun castro antigo. 

Ademais, entre os elemen-
tos relixiosos, consérvase a 
igrexa de Santa María de Vila-
bade, do antigo convento 

franciscano, declarada Mo-
numento Nacional e que re-
presenta un interesante 
conxunto artístico, co Pazo de 
Abraira-Arana, do século 
XVII, adxacente. En Soutome-
rille tamén sobresae, no me-
dio do bosque, un templo de 
posible orixe visigótico, que 
aínda conserva nunha xanela 

unha celosía pétrea da época 
de Afonso III (séculos IX-X) e 
que foi reformada no XVII. 

Por outra banda, na gas-
tronomía, os produtos autóc-
tonos con máis soleira son a 
galiña de Mos e o porco cel-
ta, aos cales se lle dedican 
unhas xornadas gastronómi-
cas cada ano.

Formando parte da Ribeira 
Sacra lucense, o concello da 
Pobra do Brollón conta con 
importantes vestixios da épo-
ca romana, uns viños de pri-
meira calidade e unha riqueza 
natural e paisaxística que 
completan unha ampla ofer-
ta turística. 

No apartado vitivinícola, 
destacan as Adegas Milena-

Pobra do Brollón, 
unha experiencia 
natural única

Vistas da Ribeira Sacra dende 
un viñedo local. Foto: C.d.Pobra

rias de Vilachá, un conxunto 
arquitectónico protexido, de-
clarado Ben de Interese Cul-
tural pola Xunta. Está com-
posto por edificacións de pe-
dra con cuberta de pizarra e 
están consideras como unhas 
das bodegas máis antigas da 
península. 

Próximo ás bodegas, e co-
mo un punto para desfrutar 

da paisaxe local, atópase o 
miradoiro da Capela, o cal se 
une ao da Pena dos Catro Ca-
baleiros, sobre o cal existen 
lendas que marcan a tradi-
ción local. 

Outro dos puntos de inte-

rese turístico é a Cova das 
Choias, de orixe natural e que 
foi explotada polos romanos 
para extraer ferro, actividade 
que se retomou no século 
XVI e XVII. Debido a isto, pre-
senta varias galerías a dife-
rentes niveis. 

Por último, para gozar da 
riqueza natural, destaca a 
sobreira milenaria de San-
tiorxo, unha árbore propia 
de zonas mediterráneas, pe-
ro que se conserva á perfec-
ción na parroquia de Liña-
res, cun tronco que mide 
máis de dez metros de diá-
metro. Ademais, dentro de-
sa biodiversidade local, é 
moi coñecida a área recrea-
tiva de As Veigas. 

frutar da capela do Ciprés ou 
de San Salvador, un vestixio 
do prerrománico, levantada 
entre os séculos IX e X. Esta 
consta de dous corpos de 
planta lixeiramente trapezoi-
dal, cuberta de pizarra e na 
que destaca o arco de ferra-
dura da súa única porta. No 
interior, sobresae o arco 
triunfal elíptico e as pinturas 
murais ao fresco. 

Dende o comezo das peregri-
nacións, o concello de Samos 
estivo e está ligado ao Cami-
ño de Santiago, debido ao seu 
Mosteiro, o máis antigo de 
España habitado. Alí, sendo 
de neno e adolescente, 
criouse o Rei Alfonso II O 
Casto, quen descubriu, xa no 
trono, o sepulcro do Apósto-
lo, de aí a importancia deste 
espazo na historia xacobea. 

Dende aquela, miles de pe-
regrinos pasaron e seguen 
pasando por este territorio, 
situado na comarca de Sa-
rria. Para iso, os camiñantes 
deben seguir pola ruta máis 
longa, na bifurcación que hai 
en Triacastela, uns quilóme-
tros máis que lle permiten 
desfrutar dunha paisaxe es-
pectacular e extasiarse coa 
visita ao mosteiro, onde se 
pode pernoctar. 

Ademais, neste itinerario, 
dende o alto, pódese desfrutar 
dunha excelente panorámica, 
cos característicos tellados de 
pizarra apiñados e as ladeiras 
das montañas ao fondo, un 
claro exemplo da riqueza na-
tural desta zona. Do mesmo 

xeito, pasando a través dunha 
frondosa vexetación, atópanse 
importantes elementos patri-
moniais como a igrexa de San-
tiago de Renche, no val Real, 
doada ao mosteiro polo papa 
Paulo III no 1538; ou a vella ca-
sona dos Vázquez Queipo, ca-
sa forte do século XV.  

Por outra banda, nesta vi-
sita ao municipio lucense, os 
visitantes tamén poden des-

MOSTEIRO. É o máis antigo de España que está habitado 
e poden pernoctar os peregrinos nel. Foto: Mosteiro de Samos

Samos, unha visita 
ineludible no Camiño

acción para practicar depor-
tes náuticos ou para descu-
brir paraxes singulares po-
los seus roteiros. As súas 
praias, de area fina, son moi 
coñecidas, algunhas delas 
unidas por un fermoso pa-
seo marítimo. E para gozar 
dunha panorámica única, 
que mellor que visitar o mi-
radoiro Monte Castelo.

Burela ofrece un mar de 
historia, cultura, tradición 
e lendas, un municipio mar-
cado pola importancia do 
Cantábrico que ofrece aos  
seus visitantes un patrimo-
nio, unha paisaxe e unha 
gastronomía únicas. A estas 
potencialidades súmase 
agora un novo ben preza-
do, o Camiño de Santiago. 

Este fermoso lugar da Ma-
riña Lucense está a traba-
llar, xunto cos concellos da 
comarca, pola oficialidade 
do Camiño do Mar, unha va-
riante xacobea, baseada na 
histórica presenza de pere-
grinos na zona. 

Cunha vida marcada po-
lo mar, Burela ten no Bonito 
do Norte o seu manxar por 
excelencia, capturado con 
artes selectivas e respectuo-
sas co medio ambiente. Isto 
convérteo nun dos portos 
boniteiros máis importantes 
de todo o mundo, sendo o 
protagonista das mesas da 
contorna nos meses de ve-
rán. Ademais, para festexa-
lo, cada ano celebran a tradi-
cional Feira do Bonito. 

A importancia deste sec-
tor queda tamén patente no 
seu Barco-Museo Boniteiro, 
no que tamén se pode coñe-
cer primeira man o traballo 
das redeiras locais, un oficio 
tradicional que segue vivo 
nesta localidade. 

Ademais, visitar Burela 
tamén permite desfrutar 
dunhas vacacións cheas de 

Panorámica da vila e do porto, de noite. Foto: C.d.B.

Burela, un mar de 
cultura e tradicións

desfruta dunha simbiose de 
terra e auga, polo que a súa 
gastronomía está chea de 
produtos dde ambos secto-
res, preparados á maneira 
tradicional. É un lugar de im-
portantes explotacións gan-
deiras, polo que as carnes á 
grella son de primeira cali-
dade, pero tamén o son as 
súas anguías e troitas, moti-
vo poderoso para visitar este 
territorio, xa que conta con 
algúns dos mellores restau-
rantes de toda a provincia 
para degustalas. 

Cunha extensión de cento 
vinte quilómetros cadrados, 
o concello de Paradela destá-
case pola súa riqueza natu-
ral. Protexido no seu límite 
oeste polo río Miño e atrave-
sado pola parte norte polo 
río Loio, a xeografía local 
conta cunha gran variedade 
de especies autóctonas de 
fauna e flora que o fan un lu-
gar único. Esta biodiversida-
de está marcada tamén po-
lo alto de Pena Ventureira, o 
cal marca a altitude media 
do municipio. 

Nesta paraxe singular, na 
que se divisan dous Patrimo-
nios da Humanidade (Cami-
ño de Santiago e Ribeira Sa-
cra) o turismo é un dos alicer-
ces fundamentais da econo-
mía local, cunha ampla 
presenza de camiñantes no 
seu territorio, xa que reciben 
tanto aos peregrinos do itine-
rario Francés como aos mi-
lleiros de visitantes que cada 
ano acoden a realizar as fer-
mosas rutas de sendeirismo, 
especialmente, durante as 
fins de semana. 

Nesta variedade forestal e 
paisaxística sobresae o ENIL 

Loio-Ruxidoira, un vieiro que 
se converteu en referente tu-
rístico pola diversidade de es-
pecies que habitan nun bos-
que de ribeira, extenso e en 
bo estado de conservación, 
que se alterna con amplas 
áreas de carballos e castiñei-
ros. Este espazo natural, de 
435 hectáreas transcorre po-
lo curso do Loio, nunha para-
xe limpa e declarada como 
Espazo de Interese Local. 

Ademais, situada ao pé do 
encoro de Belesar e regada 
polo Miño e Loio, Paradela 

Vista do Río Miño dende un dos vieiros locais. Foto: C.d.P.

O municipio lucense 
ten dous Patrimonios 
da Humanidade e goza 
dunha gastronomía de 
máxima calidade

Paradela, natureza 
como valor turístico

mostras de vestixios medie-
vais que se conservan en per-
fecto estado. Do mesmo xei-
to, tamén se preservan restos 
castrenses dos celtas tralo seu 
asentamento no século VIII, 
coma o Castro de Morgade, o 
Castro de Buciños ou o Castro 
e Castriño de Papelle.  

Por outra banda, Carballe-
do tamén ofrece unha magní-
fica gastronomía, xa que o 
sector primario é a base da 
súa economía, sendo moi po-
pular a súa festa da carne ao 
caldeiro. Tamén destaca o 
mel ou as castañas. 

Situado no suroeste da pro-
vincia, en plena Ribeira Sacra, 
o concello de Carballedo ca-
racterízase pola súa riqueza 
natural e paisaxística, nun te-
rritorio cun marcado perfil 
montañoso. Localizado entre 
a serra do Faro e o encoro dos 
Peares, atravesan a xeografía 
local os ríos Bubal e Miño, os 
cales marcan a liña divisoria 
do termo municipal. 

Esta diversidade é perfec-
ta para desfrutar recorrendo 
os seus vieiros, os cales for-
man parte tamén dunha das 
etapas máis longas do Cami-

ño do Norte. Dentro desas ru-
tas, como a da Fervenza de 
Fondós (a cal recibe o seu no-
me polo impresionante salto 
de auga que presenta o cur-
so fluvial neste punto), o visi-
tante pode gozar da tranqui-
lidade dunha zona limpa, así 
como dunhas vistas especta-
culares da comarca. 

A maiores, entre a nature-
za, o municipio garda tamén 
un importante patrimonio 
histórico, destacando as igre-
xas monasteriais románicas 
de San Xoán da Cova e de San-
to Estevo de Chouzán, dúas 

O perfil montañoso do municipio permite desfrutar dunhas vistas espectaculares. Foto: C.d.C.

Carballedo, un lugar 
con moita historia

cen recollidos no popular 
Museo Etnográfico, creado 
por un grupo de veciños e de 
entes para presentar e poñer 
en valor as formas de vida e 
de traballo tradicionais dun-
ha comarca de montaña co-
ma esta. 

Estas potencialidades fan 
que cada ano sexa visitada 
por centos de turistas que 
acoden na procura de tran-
quilidade e desconexión, 
desfrutando dunha natureza 
en estado puro. Por isto, o tu-
rismo rural ten moito arrai-
go na zona. 

No extremo centro-oriental 
da provincia, o concello da 
Fonsagrada destaca polo 
seu releve accidentado, con 
paraxes de fortes pendentes 
e acusados contrastes, que 
a converte nun territorio 
único e cunha gran riqueza 
natural e paisaxística. 
Ademais, formando parte 
do conxunto montañoso 
que constitúe a fronteira 
natural con Asturias, ten o 
recoñecemento de ser o 
municipio máis extenso e a 
capital máis alta de Galicia. 

Dadas as súas característi-
cas de montaña, dende os 
seus cumios poden desfru-
tarse dunhas panorámicas 
inigualables, configurándo-
se como un dos territorios 
máis fermosos da comunida-
de, no cal o deporte e as ac-
tividades ao aire libre, coma 
o sendeirismo, atopan un 
marco idóneo. 

Neste senso, existen múl-
tiples rutas, algunhas delas 
históricas, para coñecer os 
segredos desta terra, nunhas 
paraxes limpas e de gran va-
lor natural. De todas elas, 
destaca a Ruta Seimeira de 
Vilagocende, a máis visitada, 
a cal permite coñecer a cas-
cada máis alta de Galicia. 
Dentro desta práctica, ta-
mén cabe salientar o paso 
polo termo municipal do Ca-
miño Primitivo a Composte-

la, fito que marca a súa histo-
ria, coa presenza destacada 
da capela de Santa María, on-
de existía un albergue e un-
ha fonte milagreira, e do hos-
pital de peregrinos na aldea 
de Montouto, a mediados do 
século XIV. 

Con todo, as abundantes e 
diversas testemuñas arqueo-
lóxicas locais, dan fe da an-
tiga ocupación da zona, co-
mo así o atesouran as 
mámoas, os numerosos 
asentamentos castrexos e un 
dolmen neolítico. Estes ves-
tixios, dende o 1984, apare-

SEIMEIRA DE VILAGOCENDE. É a fervenza máis alta de Gali-
cia e está encadrada nunha ruta de sendeirismo. Foto: C.d.F.

A Fonsagrada, valor 
natural na montaña

fluvial; Penas de Rodas, un 
área con dúas moles graníti-
cas, arredor das cales xiran 
numerosas lendas, que den-
de a súa elevada situación 
dominan unha ampla pano-
rámica; o salto do Piago, lu-
gar de baño e descanso; e as 
famosas illas, destacando a 
Insua de San Roque, a máis 
grande no curso alto do Mi-
ño e que constitúe unha zo-
na protexida e representati-
va dos humidais da Terrá 
Chá, e a de Seivane, á que se 
accede pola ponte colgante 
de Parada. 

Na Terra Chá lucense, o con-
cello de Outeiro de Rei, un te-
rritorio cada vez máis visita-
do pola súa extraordinaria 
natureza, a súa artesanía tra-
dicional, o seu patrimonio 
histórico-artístico e a amabi-
lidade e proximidade das 
súas xentes. 

No que respecta ao patri-
monio, existen numerosas 
mostras, entre as que desta-
can a arquitectura relixiosa. 
Conta con igrexas e capelas 
construídas, na súa maioría, 
durante os séculos XVII e 
XVIII, coa excepción de al-
gúns templos, coma o de 
Bravos, que son notables 
exemplos do románico po-
pular. Ademais, nas edifica-
cións civís, sobresaen a Ca-
sa Forte de Outeiro, fundada 
polo conde O’Kelly, o Pazo de 
Cela ou a Casa de Abelleira. 

Por outra banda, se algo 
identifica a Outeiro de Rei é 
a súa cerámica de Bonxe, un-
ha das catro modalidades 
ancestrais de Galicia e que é 
propia deste territorio. Entre 
os obxectos fabricados polos 
oleiros salientan os barre-
ños, as cazolas, porróns ou 

fontes. Para os amantes des-
te arte, recoméndase a visi-
ta ao taller de Pepa. 

Con todo, a mellor forma 
de coñecer o municipio é a 
través das súas múltiples ru-
tas de sendeirismo, as cales 
atravesan espazos naturais 
de gran beleza. Entre estes 
destacan os ríos Miño, La-
dra e Narla, que permiten 
actividades recreativas e 
ofrecen espazos singulares; 
o campo de Santa Isabel, un-
ha fermosa carballeira na 
que se sitúa unha capela, un 
muíño popular e unha praia 

ÁREA RECREATIVA PENA DAS RODAS. Sobre elas versan 
moitas lendas e ofrecen unha panorámica da Terra Chá. Foto: Xunta

Existen diversas rutas 
de sendeirismo para 
coñecer os espazos 
naturais de gran beleza 
que posúe o municipio 

Outeiro de Rei, lugar 
para sentilo e vivilo

teban de Ribas de Miño; ou a 
Torre da Candaira, do século 
XIII, en Rebordaos. 

Neste alto valor patrimo-
nial, sobresaen tamén dúas 
igrexas declaradas como mo-
numentos nacionais en 1931, a 
de San Pelayo de Diomondi e a 
de San Estevo de Ribas de Mi-
ño. A maiores, destaca a de 
San Martiño da Cova, do anti-
go mosteiro; a de San Loren-
zo de Fión, na que se conser-
va a ábsida e dous tramos do 
primeiro terzo do século XII; 
a de Santa María de Marrube; 
a de Santa María de Seteven-
tos, coas características pro-
pias do románico da Ribeira 
Sacra; ou a de San Vitorio de 
Ribas de Miño. 

Por outra banda, a nivel gas-
tronómico, está moi valorada 
a súa carne de vacún, así como 
os seus viños. 

Froito da súa beleza natural 
e do seu abundante e valioso 
patrimonio, O Saviñao, na 
Ribeira Sacra lucense, desta-
ca por ser un territorio cada 
vez máis visitado, cunha gran 
potenciación do turismo 
rural e cultural. 

Ás excelentes panorámicas 
que se poden desfrutar dende 
as diferentes rutas de sendei-
rismo da localidade, entre elas 
a do Camiño de Santiago, enga-
den importantes restos históri-
cos e arqueolóxicos, coma os 
vinte e sete castros (destacan 
o de Villacaiz e o de Abuime), 
o anta-dolmen de Abuime ou o 
campo de mámoas de Abuime. 

Do mesmo xeito, contan 
cunha importante arquitectu-
ra civil, destacando, entre ou-
tros, o pazo de Vilelos; o pazo 
de Anxeriz; o pazo das Cortes; 
a Casa da Abadía de Santo Es-

Mosteiro de San Estevo de Ribas de Miño. Foto: Deputación Lugo

O Saviñao, berce 
dun patrimonio 
moi importante

Na Terra Chá, o concello de 
Begonte representa un lugar 
idílico para desfrutar da na-
tureza, grazas a unha diver-
sidade natural e unhas paisa-
xes que fan deste pequeno 
municipio lucense un terri-
torio único. 

Unha das mellores formas 
de coñecelo é percorrendo 
os seus camiños, como fan os 
milleiros de peregrinos que 
o atravesan polo Camiño do 
Norte. O termo municipal es-
tá integrado por tres ríos que 
conforman unha bonita pa-
raxe natural, declarada Lu-

Begonte, concello 
pequeno, pero  
con moito que ver

POZO DO OLLO. Esta lagoa de 38 metros de profundidade 
protagoniza unha importante lenda local. Foto: C.d.Begonte

gar de Importancia Comuni-
taria, onde se poden avistar 
especies de aves singulares. 
Destaca a lagoa de Riocaldo, 
un paraíso para os amantes 
da ornitoloxía. 

Ademais da súa riqueza 
natural, os visitantes poden 
desfrutar tamén dunha im-
portante arquitectura reli-
xiosa, sobresaíndo a presen-
za da igrexa de Santiago, en 
Baamonde, a cal data do sé-
culo XII e xunto á que se en-
contra unha talla da Virxe no 
interior dun castiñeiro, obra 
do artista local Víctor Corral, 

así como tres cruceiros do 
século XVIII. 

Do mesmo xeito, no verán, 
as súas áreas recreativas flu-
viais reciben a moitos bañis-
tas, dada a beleza destes lu-
gares e a tranquilidade das 
súas augas. 

Por outra banda, Begonte 
tamén se compón de lendas, 

como a que acompaña á pe-
quena lagoa, de 38 metros de 
profundidade, do Pozo do 
Ollo; e conta cunha historia 
na que a pedra xoga un papel 
capital, destacando o 
conxunto de Pena dos Mou-
ros, con grandes penedos de 
granito, outro dos puntos de 
interese da zona. 

Con importantes vestixios se-
ñoriais, que recordan a pre-
senza dos marqueses de San 
Saturnino e do señor de Cer-
vantes, o concello de Cervan-
tes conta cunha variada e 
abundante riqueza monu-
mental, así como unha paisa-
xe única de montaña, que 
atraen aos turistas ata esta lo-
calidade situada nos Ancares. 

Cervantes, riqueza 
monumental nos 
Ancares lucenses

CASTELO DE DOIRAS. Con-
ta cunha vista inmellorable da 
Serra. Foto: Dep.Lugo

O termo municipal conta 
con numerosos exemplos de 
arquitectura popular como os 
hórreos, pombais ou as pallo-
zas; restos arqueolóxicos, co-
ma os castros; arquitectura ci-
vil e militar exemplificada nas 
fortalezas, castelos e pazos; e, 
sobre todo, as numerosísimas 
capelas, como a de Pandelo, e 
igrexas, que mesmo adquiren 

unha tipoloxía característica 
como igrexas de montaña. 
Nestas últimas, destacan a de 
Santo Tomé de Cancelada, 
que conserva o seu sabor me-
dieval, a de Santiago de Cerei-
xido, a de San Pedro ou a de 

San Martín de Ribeira, cunha 
pila bautismal do século XVIII. 

En canto as edificacións, so-
bresae o Castelo de Doiras, si-
tuado nunha posición estraté-
xica, dominando o río Cervan-
tes e conservando os seus gro-
sos e altos muros; así como a 
Casa Torre de Donís, o case-
río de Castelo de Frades e a ca-
sa palacio de Pando.  

Por outra banda, goza ta-
mén dunha exquisita gastro-
nomía, baseada nos produtos 
naturais obtidos da agricultu-
ra, gandaría e recursos locais. 
Destacan as materias primas 
derivadas do porco, os culti-
vos de verduras, as noces, cas-
tañas, o mel e as troitas dos 
numerosos regatos.

vés dos seus camiños, cheos 
de lugares tranquilos e pra-
centeiros para o paseo, como 
a zona do club fluvial, na bei-
ra do río Azúmara, a área re-
creativa de Triabá, a lagoa de 
Caque, a ponte de Oroxe ou o 
muíño de Veiga de Acea, que 
segue funcionando da mes-
ma forma dende hai máis 
dun século. 

Caracterizada pola súa varie-
dade paisaxística, chea de 
cores e hábitats diferentes, o 
concello de Castro de Rei, na 
Terra Chá, ofrece ao visitan-
te un magnífico entorno 
natural, con idílicas paraxes, 
rutas de sendeirismo e un 
gran patrimonio artístico. 

Neste senso, a capital está 
situada nun espazo que esti-
vo amurallado ata o 1941 e 
declarada como conxunto 
histórico e paraxe pintores-
ca dende 1971. Na actualida-
de, consérvanse antigas de-
fensas do castro primitivo e 
da fortaleza do castelo do sé-
culo XVI.  

A maiores, conservan ves-
tixios prehistóricos, con nu-
merosas mámoas, medorras, 
antas con ou sen dolmen inte-
rior, así como unha gran can-
tidade de castros que lle dan 
nome a vilas, parroquias e lu-
gares locais. Entre todos eles, 
destaca o Castro de Viladon-
ga, un dos xacementos máis 
importantes de toda Galicia, 
considerado un emblema do 
municipio e que conta cun 
gran museo. Do mesmo xeito, 

posúe un rico patrimonio ci-
vil, sendo a maioría deles 
construídos nos séculos XVIII 
e XIX. 

Entre os intereses turísti-
cos locais está tamén unha 
exquisita gastronomía, desta-
cando, entre as súas festivida-
des, a Festa da Galiña de Mos.  

Polo tanto, Castro de Rei é 
idóneo para desfrutalo a tra-

VILADONGA. Entre os múltiples vestixios prehistóricos desta-
ca este xacemento, dos máis importantes de Galicia. Foto: C.d.R.

Castro de Rei, beleza 
natural e histórica

rias no concello. Outra das 
posibilidades é a que segue os 
pasos do Camiño Primitivo. 

Nestes paseos polo termo 
municipal, o visitante pode 
desfrutar tamén de fermosas 
vistas, como a panorámica 
que presenta o Alto do Pica-
to; e espectaculares paisaxes, 
con frondosos bosques au-
tóctonos, destacando a car-
balleira de Santa Euxea. Ade-
mais, os cursos fluviais 
deixan zonas representativas 
como as insuas da Mota e os 
Caneiros de Francos. 

Do mesmo xeito, nesta via-
xe por Guntín, o turista ato-
parase cun rico patrimonio 
artístico e histórico, especial-
mente, as igrexas de Santia-
go de Entrambasaugas ou a 
do Mosteiro, o Castelo da 
Mota ou casas señoriais.  

Por último, no que respec-
ta á súa gastronomía, conta 
cun produto único deste te-
rritorio, o recoñecido pe-
mento de Mougán. A maio-
res, froito das súas explota-
cións gandeiras, dispón dun-
ha leite e unha carne de 
primeira calidade. 

O municipio de Guntín 
conxuga á perfección o 
encanto do mundo rural 
coas comodidades dunha 
urbe. As súas paisaxes sin-
gulares, as súas constru-
cións típicas, os seus monu-
mentos e os espazos carga-
dos de historia, así como 
todos os servizos que ofre-
ce, convérteno nun territo-

rio moi visitado cada ano. 
Buscando paz e tranquili-

dade, os camiñantes contan 
con importantes e fermosos 
sendeiros, como o que vai po-
la ribeira do río Ferreira, o 
cal remata, segundo a distan-
cia que se pretenda recorrer, 
na Ponte Cabalar ou no Mos-
teiro de Ferreira de Pallares, 
unha das paradas obrigato-

Vista da senda que transcorre polo lugar de Francos. Foto: C.d.G

Guntín, encanto rural 
con servizos de cidade

moso Miradoiro do Cárcere. 
Do mesmo xeito, o traxecto 
polos vieiros locais permiten 
atopar bos exemplos do ro-
mánico, sendas e corredores 
con séculos de historia, pon-
tes medievais e pasarelas 
rústicas, atopando tamén o 
mítico punto do quilómetro, 
100, un dos máis fotografa-
dos da ruta xacobea.  

Un dos puntos máis impor-
tantes e máis recoñecidos 
de todo o Camiño Francés 
cara Santiago é o concello 
lucense de Sarria. A súa 
situación xeográfica, a cen 
quilómetros da capital gale-
ga, marca a distancia míni-
ma que se debe percorrer a 
pé para recibir a cobizada 
“Compostela”, polo que moi-
tos peregrinos e familias 
deciden emprender a súa 
viaxe dende este fermoso 
municipio. 

Este enclave estratéxico, 
polo tanto, recibe cada ano 
a milleiros de camiñantes de 
todos os puntos do planeta, 
que lle dan vida e un gran co-
lorido a este territorio. Deste 
xeito, existen numerosos es-
tablecementos hostaleiros 
para acollelos e ofrecer todo 
tipo de servizos. 

A impoñente presenza da 
ruta xacobea tamén marca a 
existencia de numerosas 
construcións eclesiásticas 
nestas terras, do mesmo xei-
to que ocorre co seu legado 
medieval, do cal se conser-
van varias mostras de arqui-

tectura civil e militar. Entre 
elas, destacan a Torre da 
Fortaleza, o Mosteiro da 
Magdalena, construído no 
século XII en pleno itinerario 
francés, ou a igrexa de San-
ta Mariña. 

Ademais, o municipio con-
ta con grandes recursos pai-
saxísticos e naturais, os cales 
se poden divisar dende o fer-

Vista aérea da vila, coa igrexa de San Salvador. Foto: C.d.Sarria

Sarria, vila estratéxica 
na historia do Camiño

se presentan enclave de gran 
valor natural, dada a dicoto-
mía entre unha orografía 
abrupta de praxes de bela fac-
tura cos vales sucados por en-
caixados cursos fluviais. 

Por outra banda, a maiores 
das rutas de sendeirismo, un-
ha actividade moi común é o 
parapente, un deporte que 
aquí ten moitos adeptos. 

Intimamente ligada ás pere-
grinacións, Triacastela, na 
comarca de Sarria, conta 
cunha gran riqueza paisaxís-
tica e patrimonial, froito do 
seu emprazamento estraté-
xico e da súa importancia na 
historia xacobea.  

Coñecida como a Talamia 
Sextórum romana, xa aparece 
reflexada no Códice Calixtino 
como final da penúltima eta-
pa da ruta que ía dos Pirineos 
ata Compostela. Ademais, na 
súa historia, tamén ten un pa-
pel fundamental Alfonso IX, 
monarca que desexaba facer 
dela unha das cidades máis 
florecentes do seu reino. 

Froito desta situación, con-
ta cunha abundante arquitec-
tura relixiosa e civil, así coma 
un importante patrimonio et-
nográfico, coma os tres cas-
tros que posiblemente lle de-
ron nome á vila, o de Triacas-
tela, o de Lagares e o de San-
to Adrián ou as numerosas 
covas situadas nas montañas. 

Ademais, Triacastela ofre-
ce posibilidades de desfrute 
paisaxístico, fundamental-
mente, nas parroquias que 

presentan desniveis maiores. 
Neste senso, un 34 % da súa 

superficie territorial perten-
ce ao espazo natural Ancares-
Courel, unha das zonas prote-
xidas máis destacadas da pro-
vincia polo seu valor ambien-
tal e declarado tamén como 
Lugar de Interese Cultural 
(LIC). Do mesmo xeito, no no-
roeste do municipio, tamén 

Vistas do miradoiro de Triacastela, coa vila ao fondo. Foto: C.d.T.

Triacastela, desfrute 
natural e paisaxístico 

de xullo, ou a Feira Medieval 
en Semana Santa, sen esque-
cer as Festas Patronais do 
mes de agosto, un referente 
no sur da provincia. 

Este amplo abano de posi-
bilidades fan que visitar esta 
cidade galega sexa unha cita 
ineludible, sendo un dos des-
tinos turísticos máis deman-
dados en Galicia. A maiores, a 
Ribeira Sacra está moi preto 
de converterse en Patrimonio 
da Humanidade pola Unesco, 
o que sen dúbida será un fito 
que posicionará a esta zona 
a nivel mundial.

Monforte de Lemos, no sur da 
provincia e encadrada no cora-
zón da Ribeira Sacra, da que é 
capital, creceu arredor do vello 
baluarte militar e do conxun-
to monumental do monte de 
San Vicente, símbolo do seño-
río dos Condes de Lemos, e no 
que hoxe se sitúa o Parador 
Nacional de Turismo.  

Sede do Condado de Lemos, 
cuxo conde actual é o Duque 
de Alba, en 1885 o rei Alfonso 
XII concedeulle o título de ci-
dade. O seu casco histórico foi 
declarado Ben de Interese Cul-
tural como Conxunto Históri-
co Artístico en 1973. 

Atesoura ademais un im-
portante patrimonio históri-
co y cultural, entre o que se 
atopan destacadas edifica-
cións e valiosas obras de ar-
te. Personaxes ilustres prota-
gonizan a súa historia, que ta-
mén está presente nas súas 
murallas, palacios e conven-
tos, museos, prazas e pontes.  

Entre os museos de gran in-
terese, destacan a Pinacoteca 
da Fundación Colexio Nosa 
Señora da Antigua (tamén co-
ñecido como o ‘Escorial gale-
go’ ou ‘Os Escolapios’), o Mu-
seo das Nais Clarisas, cataloga-
do como un dos mellores mu-
seos de España de arte sacro 
e arte italiana do século XVI; o 
Museo do Pazo de Tor, magní-
fico exemplo de como era a vi-
da señorial galega no século 

XVIII; o Museo do Ferrocarril 
de Galicia, un dos mellores de 
España; ou o Museo do Viño 
da Ribeira Sacra. 

En Monforte tamén destaca 
a viticultura heroica, os viños 
de excelente calidade, a rica e 
variada gastronomía, o Romá-
nico e o Camiño de Santiago, 
a través do paso do Camiño de 
Inverno por estas terras.  

Á variada oferta lúdica da 
cidade complétase con múlti-
ples eventos ao longo de todo 
o ano, entre os que sobresae o 
Festival do Viño da Ribeira 
Sacra, que se celebra no mes 

Conxunto histórico da cidade lucense. Foto: C.d.Monforte

Monforte de Lemos, a 
capital da Ribeira Sacra

Histórico Artístico, cos restos 
das Antigas Fundicións e Fá-
bricas de Louza, fundadas 
por Antonio Raimundo Ibá-
ñez, Marqués de Sargadelos, 
no século XVIII. Neste encla-
ve natural pódese camiñar 
polo Paseo dos Namorados, 
que finaliza nunha bonita fer-
venza. Do mesmo xeito, pó-
dense contemplar nos seus 
arredores frondosos bosques 
salpicados de casas rurais, co-
mo a Casa da Administración 
ou o Pazo do Marqués de Sar-
gadelos, que definen a súa 
paisaxe como rural e señorial. 

Fermosas praias, natureza 
agreste, paseos e monumen-
tos e, sobre todo, recunchos 
repletos de maxia, historia e 
beleza conforman a gran 
oferta turística do concello 
de Cervo. Situado nas Rías 
Altas, na provincia de Lugo, 
está bañada polo Cantábrico, 
destacando a localidade de 
San Ciprián (a chamada 
Península da Paz), rodeada 
de tranquilos areais de fina 
area e augas cristalinas, 
como as praias do Torno, 
Cubelas ou A Caosa; e o porto 
pesqueiro, onde nos séculos 
XIV e XV se construían cara-
belas e permanecía activa 
unha fábrica de salgadura, 
da cal aínda podemos con-
templar os seus restos. 

A parte superior da zona 
recreativa desta localidade, 
a Atalaia, está presidida po-
lo Faro, que vixía no hori-
zonte as míticas Illas dos Fa-
rallóns, berce da lenda da 
Maruxaina. Os paseos em-
pedrados bordean os seus 
espectaculares areais, dán-
dolle á vila un aire tradicio-
nal, mesturado ao mesmo 
tempo coa modernidade.  

En Cervo, capitalidade do 
municipio, destaca o casco 
antigo, presidido pola casa 
consistorial e onde se levan a 
cabo unha multitude de ac-
tos, especialmente, na restau-
rada Praza do Souto, sobre-

saíndo o Mercado Tradicio-
nal e a xa consolidada Quei-
mada Popular, de Interese 
Turístico Galego. 

Outra das visitas obrigadas 
no concello é o Parque Natu-
ral de Sargadelos, na parro-
quia co mesmo nome e ao 
que se pode acceder median-
te un agradable paseo polo 
Camiño Real, bordeando o 
Río Xunco e contemplando 
diversas fervenzas e muíños 
de auga. Unha vez no Parque, 
as suxestivas paisaxes inva-
den a vista do tranquilo ver-
dor, destacando o Conxunto 

SAN CIPRIÁN. Praia do Torno, coa península de San Ci-
prián (península da Paz) ao fondo. Foto: Deputación Lugo

Cervo, un fermoso 
destino para sentilo

Para mellorar o turismo de Lugo, 
Maite Ferreiro está a traballar nuns 
proxectos que axuden neste senso 
e que nos desvela nesta entrevista.  

Cal é a súa visión global sobre a si-
tuación turística en Lugo? 

Véxoo cun potencial moi grande, al-
go moi positivo, xa que nos permite 
ter proxectos interesantes para facer 
da nosa cidade un destino atractivo, 
que sirva para darnos a coñecer e ta-
mén para que sexa un sector cunha 
incidencia importante na economía. 

Como adaptaron o sector á situa-
ción de pandemia? 

Seguindo as normas sanitarias, 
creo que logramos manter un turis-
mo de proximidade, e para iso abri-
mos museos e salas de exposicións, 
pechamos ao tráfico o carril da Ron-
da da Muralla e fixemos programa-
ción cultural para que, despois do 
confinamento, a xente puidera pa-
sear e ir escoitando música arredor 
da muralla. Ademais, levamos a ca-
bo o programa Muralleando, pinta-
mos frases de escritoras nas rúas e 
xogos no chan para os pequenos. 

Compaxinar o concello coa Depu-
tación, cree que inflúe para realizar 
un mellor traballo nas súas áreas? 

Inflúe en poder coordinarnos me-
llor para estar nunha mesma liña de 
traballo. Os programas culturais nas 

dúas e os turísticos no Concello, te-
ñen o eixo común de traballar con 
criterios de defensa e desenvolve-
mento da riqueza do noso patrimo-
nio, da nosa lingua e do noso entor-
no. Creo que non hai que inventar 
nada, só traballar coas ferramentas 
e elementos que temos para mostrar 
a nosa riqueza dun xeito atractivo. 

A nivel local, en que consiste a 
campaña Lugo km100? 

Este ano imos a Fitur con material 
e con presentacións desta campaña, 
na que queremos afondar, ademais 
das condicións da nosa cidade que fan 
dela un lugar para quedarse e coñe-
cer, tamén queremos incidir en que 

temos un enclave xeográfico que nos 
permite estar a unha hora de Santia-
go, A Coruña, Ribeira Sacra ou A Ma-
riña... a 100 quilómetros de lugares 
fermosos que, por proximidade, po-
demos visitar pernoctando en Lugo. 

Que poden atopar os turistas que 
visitan Lugo? 

Queremos un turismo de calidade, 
respectuoso cos nosos espazos natu-
rais e culturais, e para iso temos que 
crear condicións. Os turistas poden 
atopar en Lugo historia, coa única 
muralla romana do mundo conser-
vada integramente; cultura, nos no-
sos museos, salas de exposicións e ta-
mén nas programacións culturais; 
natureza, cun Río Miño e o seu en-
torno ben fermoso; e gastronomía, 
coñecendo a nosa cociña e os nosos 
produtos, dunha calidade excelente. 

Que outros proxectos teñen en 
marcha para potenciar o turismo? 

No BNG temos un proxecto global 
para o concello, que imos materiali-
zando dende cada unha das áreas nas 
que gobernamos. Coas nosas medi-
das, traballamos para facermos un-
ha cidade e un concello bonito e 
atractivo, onde resalte o noso patri-
monio en tódolos ámbitos para que a 
xente de Lugo viva máis a gusto aquí. 
Conseguido iso, as e os turistas tamén 
se sentirán máis atraídos.

Situado ao carón das escarpadas la-
deiras do Río Sil, na comarca da Te-
rra de Lemos, falar do concello de 
Sober é facelo tamén da Ribeira Sa-
cra lucense. Dende o municipio, os 
visitantes poden quedar abraiados 
coa beleza e singularidade deste 
fermoso lugar, grazas ás panorámi-
cas que xorden dos numerosos mi-
radoiros locais, como por exemplo 
o do Boqueriño, Pena do Castelo, o 
de Amandi ou o da Cividade. 

A este enclave turístico, coñeci-
do mundialmente e visitado cada 
vez por máis xente, suman tamén 
o paso dos peregrinos do Camiño 
de Inverno cara Compostela, así co-
mo unha gastronomía de primei-
ra calidade na que resaltan, espe-
cialmente, os seus excepcionais vi-
ños, así como a tradicional rosca lo-
cal. As ladeiras escarpadas, a 
paisaxe ou o medio natural xeran 

Sober, un municipio para 
desfrutar de panorámicas 
únicas da Ribeira Sacra

un microclima perfecto para o cul-
tiva da vide, destacando a zona e 
os caldos de Amandi. 

A maiores, no termo municipal 
tamén se poden atopar importan-
tes vestixios da maior concentra-
ción do románico rural de Europa. 
Dentro deste gran patrimonio ar-
quitectónico local, están o templo 
de de San Xulián de Lobios e as 
igrexas de Santa María de Proen-
dos ou a de San Vicente de Pinol. Do 
mesmo xeito, destaca a conserva-
ción dos petróglifos de Figueiroá e 
Proendos. 

A maiores, para coñecer esta 
gran riqueza turística local, existen 
múltiples rutas, para realizar en 
calquera medio de transporte ou a 
pé, as cales transcorren polos lími-
tes dun municipio que contará, 
proximamente, con dous Patrimo-
nios da Humanidade.

MIRADOIRO PENA DO CASTELO. Un dos múltiples que hai no concello.

MAITE FERREIRO Concelleira de Cultura, Turismo e Promoción da 
Lingua no Concello de Lugo e vicepresidenta da Deputación de Lugo

“Queremos un turismo 
de calidade, que respecte 
o medio e a nosa cultura”


